
D E K R È   E G Z E K I T I F 

 

FÒMASYON NAN ETIK  
 

 
ALÒSKE, tout kontribiyab ak moun New York ak tout moun ki depannde sèvis gouvènman Eta  

New York gen dwa pou espere yo administre ak kontwole pwogram gouvènman yo avèk degre pwofesyonalis 
ki avanse;  

 
ALÒSKE, se obligasyon chak fonksyonè ak anplwaye Eta New York pou yo gen yon liy konduit ki p 

ap lakòz gen enkyetid piblik tankou si moun nan angaje nan zak ki ka vyole konfyans piblik li; 
 
ALÒSKE, fonksyonè ak anplwaye Biwo Egzekitif (Executive Chamber) la, manm komisyon ajans 

Eta New York yo, avoka pou ajans Eta New York yo ak ofisye etik ajans Eta New York yo depannde sèten 
lwa ak règ etik, tankou men pa sèlman Kòd Etik Eta New York, restriksyon jeneral sou aktivite biznis ak 
aktivite pwofesyonèl ak lide pèsonèl Komisyon Eta New York genyen sou Onètete Piblik;  
 

ALÒSKE, fonksyonè ak anplwaye Biwo Egzekitif la, manm komisyon ajans Eta New York yo, avoka 
pou ajans Eta yo ak ofisye etik ajans Eta New York yo jwe yon wòl enpòtan nan asire tout fonksyonè ak 
anplwaye Eta New York yo konfòme yo avèk etik yo; 
 

ALÒSKE, Eta New York gen yon responsablite pou asire fonksyonè ak anplwaye li yo respekte lwa 
ak règ etik ki aplike pou yo; epi 

 
ALÒSKE, li apwopriye pou pran mezi pou asire anplwaye ak fonksyonè yo toujou respekte prensip 

etik ak pwofesyonèl ki pi sevè yo;  
 
KOUNYE A, KIDONK, Mwen, Andrew M. Cuomo, Gouvènè Eta New York, akòz otorite 

Konstitisyon an ak Lwa Eta New York ban mwen, òdone sa ki endike anba la a: 
 

A.  Definisyon 
 
1.  “Ajans” dwe vle di nenpòt ajans, depatman, fonksyon, konsèy administrasyon, biwo, divizyon, 

komite, konsèy oswa fonksyon.  
 
2.  “Anplwaye Konsène” vle di tout fonksyonè ak anplwaye k ap travay nan Biwo Egzekitif ki nan 

biwo Gouvènè, manm komisyon ajans Eta New York yo, avoka pou ajans Eta New York yo, ak ofisye etik 
ajans Eta New York yo. 

3.  “Fonksyonè ak anplwaye” dwe gen siyifikasyon yo bay pou “fonksyonè oswa anplwaye eta a” nan 
Seksyon 73 Lwa sou Fonksyonè Piblik yo. 
 

B. Fòmasyon Nan Etik  
 

1.  Chak Anplwaye Konsène dwe patisipe nan yon fòmasyon nan etik nan swasant (60) jou ki vini 
apre preparasyon ak disponiblite fòmasyon an. Y ap prepare pwogram fòmasyon nan etik la, epi fòmasyon an 
ap disponib anvan 31 janvye 2011.   

 
2.  Nouvo Anplwaye Konsène yo dwe patisipe nan fòmasyon nan etik sa a nan swasant (60) jou ki 

vini apre kòmansman travay yo, oswa lè yo prepare fòmasyon an, ak lè fòmasyon an disponib.   
 
3.  Fòmasyon sa a dwe gen ladan yon diskisyon sou dispozisyon Seksyon 73, 73-A, 74 ak 78 Lwa sou 

Fonksyonè Piblik ak Seksyon 75-b ak 107 Lwa sou Sèvis Sivil.   
 
4.  Chak Anplwaye Konsène dwe patisipe nan yon fòmasyon nan etik chak dezan ki vini apre premye 

sesyon fòmasyon li yon fason ki konfòm avèk lòd sa a. 
 
5.  Anplwaye Konsène yo dwe soumèt yon deklarasyon siyen ki sètifye patisipasyon yo nan chak 

sesyon fòmasyon yon fason ki konfòm avèk lòd sa a, epitou yo dwe mete deklarasyon yo nan dosye  
anplwaye yo. 

 
6.  Biwo Egzekitif la dwe kowòdone avèk fonksyonè etik ajans eta yo, epi avèk  

Komisyon sou Onètete Piblik, pou kreye sesyon fòmasyon regilye ki ase pou pèmèt moun ki afekte yo 
konfòme yo avèk lòd sa a. 
 

C.  Sanksyon 
 
Si yon moun vyole lòd sa a, sa ka lakòz li jwenn revokasyon li oswa lòt sanksyon kòmsadwa selon 

desizyon fonksyonè nominasyon moun ki fè vyolasyon an. 
 

F È T anba siyati mwen ak So Prive Eta a nan Vil 

Albany, premye jou mwa janvye ane de 

mil onz. 

 

 

 

GOUVÈNÈ A             

 

 Sekretè Gouvènè a 

 
 
 
 
 
 
 

 


